el
e T TR ERIS

g

Casa Galega da Cultura

CONCELLO
DE VIGO

Do 30 de setembro
ao 30 de outubro de 2022



Desexo de realidade

Santomé

Casa Galega da Cultura. Concello de Vigo
30 de setembro - 30 de outubro 2022

REDE DE MUSEOS CONCELLO |
CONCELLO
: CONCELLO DE VIGO DE VIGO

Casa Galega da Cultura




“Desexo de realidade” é o titulo desta nova aventura de Fran-
cisco Santomé, unha exposicion na que volve sorprender os
amantes da pintura coa sta exquisita sensibilidade e a sta
inesgotable curiosidade. Esa é a filosofia que guiou a Santomé
non sé na pintura, senén en cada un dos pasos que deu duran-
te a sla traxectoria politica, que estivo tan ligada @ cultura.

A pintura xa era a paixén de Santomé antes de facer do Con-
cello o seu segundo fogar, pero o seu firme compromiso coa
politica obrigouno a deixar os pinceis aparcados. Temporal-
mente; en realidade nunca os abandonou do todo.

Francisco Santomé amosa que a cultura e a politica poden
e deben caminar sempre da man, que ambas se enriquecen
mutuamente, necesitanse e compleméntanse.

O corazén artista de Santomé non deixou de latexar nos anos
nos que estaba completamente entregado ao seu labor como
representante dos vigueses. E tampouco desapareceu o politi-
co cando decidiu xubilarse.

Percorran esta mostra coa mirada aberta. Déixense levar polo
seu relato, descubran a presenza de Paco Santomé en cada
unha das pezas e emocidnense sen limites.

Abel Caballero
Alcalde de Vigo







De técnicas e argumentos

Santomé

“Desexo de realidade”, este é o nome que leva a nova
mostra que hoxe presento.

Vén ao caso este titulo porque os cadros que a com-
ponen lembran vivencias que non sé non estdn es-
quecidas sendn que ademais, estdn moi presentes.
De todos os xeitos, o mdis importante da mostra
para min é o seu tratamento dentro da composicién
do propio cadro.

De sempre, ou polo menos dende que eu recorde,
procurei darlles ds imaxes a forza real que puidesen
ter, valorizando o peso das suas cores, acentuando
as stas formas, e incluso aglomerando a sta mate-
ria. Os resultados demostrdronme que esa non era a
solucion que buscaba. Esta inquedanza mudou can-
do comprendin a capacidade que a propia imaxe ten
para transmitir as sensacions.

Tratase de ter sempre presentes unhas normas que
se escribiron xa hai moito tempo por Aristoteles, nas
stas leis de asociacion.

O feito é que entender o poder que tenen as imaxes
na comunicacion endereita o camino. Sobre todo can-
do procuras plasmar os sentimentos nos teus cadros,
e disto vai a exposicion.

Outro dos temas importantes que pretendo someter &
vosa consideracion é a presentacion do propio cadro,
formada, como podedes mirar, por mdis dun lenzo.
Non é nova esta técnica, pero si ten unha variante in-
novadora. A particion dun cadro vén facéndose dende

hai xa moito tempo. Por motivos de estrutura, como
poden ser os dipticos, tripticos, etc.. Ou por motivos
de espazo, facendo que o cadro se reparta en mdis
dun lenzo, pero sempre mantendo unha composicion
determinada.

O concepto que presento ¢ diferente. Sustentado nas
bases que antes mencionei, cando traballo no estu-
dio, non penso nun cadro, penso nunha idea na que
van coincidir mdis dunha imaxe. Cada unha delas
pode representarse nun cadro, todos xuntos formardn
o cadro final. Desta maneira, cada cadro pode facer-
se con tratamentos e materiais distintos, sen por iso
romper o equilibrio da composicion.

Para entender mellor este proceso, compre avistar
calquera das manifestaciéns artisticas na que unha
obra se fai publica. A sta estrutura componse habi-
tualmente de varios elementos: a teatral en actos, a
musical en partes, a novela en capitulos. Nese mes-
mo sentido pretendo que os lenzos dos meus cadros
sexan os episodios dunha narracién ben contada.
Esta particular visiéon de pintar dbreme as portas
para traballar en técnicas como a metapintura, incor-
porando obras gardadas que atopan desta maneira
unha nova dimensién, ou mesmo a tan levada e trai-
da pintura expansiva, que non é o caso.

De todas as maneiras estou a experimentar unha
nova etapa, que me convence e na que estou a gozar
moito co meu traballo.



Laavermella

Resumo biografico

O dia de san Fermin de 1948 nace nunha familia de marineiros de
Bueu, Francisco Santomé Otero.

Dos seus primeiros quince anos perduran os seus recordos da fa-
milia, as amizades, a escola, un pobo en branco e negro e ade-
mais unhas vivencias imborrables inmersas en cheiro a brea e
ao salitre da praia contradicindo costumes e crenzas ancestrais;
e todo, no medio da natureza mdis sinxela, crda e abrupta.

En 1963 trasladase con toda a familia a Vigo para estudar enxe-
neria. Pouco durou este intento porque uns anos despois decide
estudar Belas Artes, tarefa que non realizou.



1967

» 1¢ exposiciéon individual. Sala de Arte da Caixa
de Aforros Municipal de Vigo.

Santomé € un raparigo de aire timido que sabe o que
quere ou cre sabelo. Naceu hai s6 19 anos nese Bueu
de casas brancas sobre o mar, abrazado por montes
que agudizan a sensibilidade do home, que crea poe-
tas ou pintores. Seguramente a paisaxe de excepcion
que fixo nacer unha afeccion por pintar cousas da te-
rra... Santomé escribe o seu catdlogo en galego, pinta
en galego e ama a Galicia.

- Marino. Traducién do orixinal en casteldn.

Santomé pinta a Galicia. Prefire o impresionismo e pen-
sa vivir da pintura.
- Joaquin Rolland. Traducién do orixinal en casteldn.

1969 - 1975

» Exposicions ao aire libre da Praza da Princesa
de Vigo.

Os guerreiros

Santomé € un artista que mostra a sua obra rara-
mente. Hai indubidable talento neste pintor, enérxico
na mancha, mesmo aglutinador do éleo, se ben den-
tro dun lirismo de concepcion... Pintura interesante
dun artista do que esperamos pronto obra callada.

- Pablos. Traducién do orixinal en casteldan.

1970

» 22 exposicion. Sala de Arte da Caixa de Aforros
Municipal de Vigo.

O noso pintor ten sen dibida un bo temperamento
pldstico (...) € capaz de dotar o cadro dun encanto in-
definible, porque responde a un sentimento rico en in-
timidades, de raiz lirica, ds veces danada por gamas
excesivamente enérxicas. Agradanos mdis cando a sta
paleta é quente.

- Pablos. Traducién do orixinal en casteldn.



Gustame o ideal, o que non existe. E doume conta de
que trato de eludir a realidade... Quizd por iso non con-
creto nos meus cadros, o concreto que pode haber ne-
les non existe, estd na mina imaxinacion, sé nela.

- Rodrigo Varela. Traducién do orixinal en casteldn.

» Exposicion pro Instituto Beiras.

Creo que ver reunidos a tantos artistas galegos é ma-
rabilloso. Traducién do orixinal en casteldn.

» Exposicion Homenaxe a Diz.

Santomé é a sorpresa da mostra. Presenta unha fi-
gura feminina feita sobre tea de saco con recia pre-
paracion. O empaste € enérxico. E a mancha solta e
composta de materia a un tempo, cunha gran simpli-
cidade, case con esquematismo das formas. Os rosa
resaltan sobre o negro e a figura en firme ainda que
non exenta de tenrura e lirismo pero excelente, en
fin. Unha magnifica pintura.

- Pablos. Traducion do orixinal en casteldn.

1972

» 32 exposicion. Nova Sala de Exposicions da Caixa
de Aforros Municipal de Vigo.

O temperamento eminentemente lirico, intimista de
Santomé, un dos nosos artistas novos con mdis de-
finida inquietude, maniféstase na sua exposicion. Os
seus cadros son pequenos debuxos coreados d cera,
dun grafismo delicado, case exquisito, parente das
estampas xaponesas, ds que se achega por completo
e nalgunha das acuarelas.

- Sorel. Traducién do orixinal en casteldan.

Entre 1979 e 1995, o artista responsabilizase da
Area de Cultura, e posteriormente da de Urbanis-
mo, do Concello de Vigo. Durante todo ese tempo as
stas pinturas son escasas e esporddicas.

2016

» 42 Exposicion. Sala de exposiciéns da Alcaldia do
Concello de Vigo.

Retrospectiva de obra non exposta ata o momento.

2017

» 52 Exposicion. Sala de exposicions 2.
Sede Afundacion Vigo.

Con “A rapa das bestas” da comezo a unha nova eto-
pa na sda pintura.

2020

» 6° Exposicion. Salon Leocadia Boullosa.
Centro Galego de Lisboa.

2021

» 7¢ exposicion. Espazo EMAO. Escola Municipal
de Artes e Oficios de Vigo.



L. da de amor

Alfonso Pexegueiro

A la soledad del viento

Un dia perdinme, amor.

E cheguei ao silencio.

Ali estaba o nada.

Marchei.

Cando me afastaba entendin
que silencio, eu e nada

eran 0 mesmo: o vacio

de ser. Sentin angustia.

E o mar sorriu, calado.

Alors des bijoux d’amour
sont tombés de la lune

per toi, mon amour: je t’aime.
Lda de vento. Lia de amor.

Preparados

Cando en voz de silencio...

Alfonso Pexegueiro

Cando en voz de silencio...

Cando en voz de silencio chega a memoria, e fala, e
nos lembra que daquela os proxectos comezaban e a
soidade abrasaba, Paco Santomé, desde a Concelleria
de Cultura do Concello de Vigo, foi un dos poucos que
apoiou aqueles comezos. So podo agradecer.

Si el lenguaje es como un juego de ajedrez, tal como nos
recuerda Wittgenstein, y cada palabra es como si fuese
una pieza del juego, casi podemos afirmar que, en la
mayoria de los casos (por no decir en general) no jugo-
mos al ajedrez, sino a tirarnos las piezas a la cabeza.
Para mi el lenguaje es una montana que me he pro-
puesto escalar.

A besta aprendeu a falar, pero non cofece a caricia
das palabras.

Se non tivésemos a capacidade de limitar, morreriamos
de angustia.

Cando o corazén esta feliz, a revolucion esta feita.

Un paxaro anina preto do pensamento, alas de luz...
Todo pensamento é pesado e ao mesmo tempo medio-
cre ata que desaparece, enton é cando debes tomar a
sua verdade.

Textos orixinais sen traduciéon por expreso desexo
do autor.

As 3 gracias

Anxel Huete

Como o suicidio,

acontece so unha vez:

cando caeu o pano

baixo a proteccién da narrativa circunstancial

Extrema beleza a das accidns radicais e criticas.
Oh Dadd!

Anos oitenta, ricos e democrdticos, todos de festa.

Non era nin Berlin nin Zurich,
so unha foto de estudo.






Sol de travesia




Porlle cores a vida

Bieito Ledo

Se tivese que escoller unha das mifas vivencias nos
anos que pasei no Concello de Vigo teria que botar
man daquela que organizamos baixo a direccion de
Paco Santomé, concelleiro de Cultura naqueles primei-
ros anos de democracia. Estoume a referir 4 organi-
zacion para festexar a saida do LP de Amancio Prada,
A dama e o cabaleiro (1987), baseado nas magnificas
poesias de Alvaro Cunqueiro. Para tal fin fretamos un
barco rumbo a illa de San Simén con toda a prensa,
por certo moi numerosa naquela época, e creo que foi
Don Pepe o que nos serviu o xantar, polbo incluido, co-
cido ali mesmo debaixo da sombra que fan os buxos
como se fose unha nave dunha catedral gética.
Amancio Prada cantou na capela da illa, a capeldq,
unha das cancidns que vai no disco, levando o ritmo
golpeando coas mans no peito como se de un pan-
deiro se tratase.

Moitas e variadas foron as minas experiencias con
Paco Santomé de quen sempre recordarei o seu bo ca-
rdcter, a sia bonhomia e o seu compromiso ético. Fo-
ron moitas as iniciativas culturais que baixo o seu man-
dato puxemos a andar naqueles anos onde nos fervia
a imaxinacion para cambiar a cidade de Vigo. Paco
Santomé sempre utilizaba as stas dotes debuxando o
proxecto. Non é de estranar que siga “pondolle cores @
vida”. Mester que nos e o enriquece. Beizdn.



As rainas da Princesa

A emocidon e o sentimento artistico
de Paco Santomé

Carlos Nunez Le Vieux

Para o pintor Paco Santomé a beleza estd no lugar
mais inesperado, por iso as ramas do seu perfil ar-
tistico naceron da drbore da sda propia traxectoria
profesional como desenador e difundironse a través
da sta gran capacidade de observacion nas contor-
nas sociais, a politica e ata a informalidade do mun-
do proximo. A observacion foi o camino directo para
crecer como artista, pola sta aptitude de ver mais
ald dos limites que nos impén o sentido da vista.
Recordo a stia mirada cando, consciente ou incons-
cientemente, observaba un proceso activo pleno de
detalles que enchian o seu arquivo de cohecementos.
Calquera dato visual segue sendo motivo de reflexion
porque, como dicia Picasso: “A pintura é cousa men-
tal”. Por iso o noso artista ten a capacidade de visua-
lizar emocidns, capturar momentos e conceptualizar
expresions para logo plasmalas nas stas obras.

Toda a obra de Paco Santomé estd cargada coa sta
propia presenza, por iso o seu perfil artistico reflic-
te ese movemento transversal do percorrido a través
das esferas da sla traxectoria vital, cuxos estimulos
estdn marcados polos motivos mdis fascinantes da
sta vida, como se fosen o seu propio diario, para que
cada cadro tefia a sda vida propia.

As obras artisticas traslddannos a lugares, momen-
tos e historias persoais relacionados co propio pro-

tagonista. Con razén Santomé afirma que o mdxico
da arte é plasmar no lenzo aquilo que observaches,
cuxo obxectivo é reflectir as sensacidons cargadas de
estimulos e sentimentos dentro da escena artistica. A
través da pintura ofrece unha visién mais plena, mdis
completa dos obxectos e das persoas, que a lograda
no trato cotidn con eles e por iso -con frecuencia- os
cadros son mdis auténticos que a realidade.

No universo das cores, o branco é a linguaxe prefe-
rida polo noso autor, pola stia luminosidade e nume-
rosos matices; simbolo de apertura, transparencia e
imparcialidade, os tons brancos carecen de conno-
taciéns negativas. E a cor do propio mundo no que
se moveu sempre este activo personaxe: desde aquel
profesional debuxante ao responsable da cultura mu-
nicipal e activista, que interveu dilixentemente nas
cousas pUblicas fundamentalmente culturais. O traza-
do da suta propia vida convérteo nun gran intérprete
que agrupa todas as cores harménicas do arco iris
con potente simbolismo.

E como unha imaxe vale mais que mil palabras, a me-
llor forma de entender e difundir a obra do noso ar-
tista é vela na Casa Galega da Cultura, desde o mes
de setembro. Este é o actual punto de atraccién para
contemplar a vida artistica de Paco Santomé.



Dende afora

Do talento e do talante
de Paco Santomeé

Maria Xosé Porteiro

Francisco Santomé € un artista dos pés d cabeza o que
non lle quita valor -eu diria que llo engade- a outra co-
racteristica que o define perfectamente: ser un cidaddn
comprometido e activo a prol do cambio social.

Foi o primeiro concelleiro de Cultura de Vigo en de-
mocracia, nunha corporacion que reflectia moi ben o
tempo do que vinamos sen participacion politica nor-
malizada e cunha substanciosa e interesante “sopa”
de letras -mix de siglas- onde conviviron a Unién de
Centro Democratico, o Partido Comunista, o BNPG,
Alianza Popular e o PSdeG no que el participaba.

A el debemos gratitude pola enorme enerxia que lle
puxo a chantar os alicerces de infraestruturas e equi-
pamentos culturais e sociais en todo o extenso ter-
mo municipal, a potenciar a misica, con concertos
inesquecibles en Castrelos e a creacion da Aula de
Musica Moderna e Electrénica convivindo cunha Aula
de Instrumentos Tradicionais naquel cobizoso proxec-
to da Universidade Popular, o anovamento do Museo
Quinones de Ledn, a construcion de centros socio
culturais nas parroquias, xunto 4 expansion das ar-
tes pldsticas, da escrita e de todas as manifestacions
culturais desta cidade vizosa e creativa cando foi con-
celleiro de Cultura, e posteriormente G humanizacién
do noso territorio (o fisico e o da identidade) como
concelleiro de Urbanismo do que deixan boa pegada

os conxuntos escultéricos que dende aquela nos defi-
nen, por citar algo verdadeiramente notable.

De ter sido mdis egoista e terse concentrado na sta
carreira como pintor hoxe teriamos un mellor conece-
mento e desfrute da sGa creatividade e do seu afdn
anovador na pldstica contempordnea, mais estaria-
mos a vivir nunha cidade moito mais triste.

Porén, s6 podo agradecer a sia xenerosa achega 4
politica e @ cultura.

Encheme de ledicia poder compartir esta nova mostra
do gorentoso mundo de cores, volumes, perspectivas
e experimentacion na que Paco anda metido, sempre
cun sorriso picaro, sempre sen balbordo, sempre cul-
tivindonos a alma e a esperanza de que a cultura
sexa un dereito expresivo, e un deber participativo.



Ondas de lonxe

Alcachofas

Actualidade na arte
contemporanea

Francisco R. Pastoriza

O 2 de abril de 1917 un artista francés cami-
naba polas rdas de Nova York acompanado de
dous colegas americanos, Walter Arensberg e
Joseph Stella. O tres chegaron a J.L. Mott Iron
Works, un almacén da Quinta Avenida no que
se vendian materiais de construcion, sanea-
mento e fontanaria. O francés comprou unha
das pezas que se exhibian no escaparate. Cho-
mdbase Marcel Duchamp e a sGa adquisicion
foi un urinario de parede modelo Bedfordshi-
re. Xa no seu estudio, colocouno sobre un so-
porte plano, asinou sobre a sta superficie co
pseuddnimo R. Mutt 1917 e bautizouno como
“Fontaine”. Enviou o obxecto 4 Exposicion de
Independentes, unha mostra de arte moderna
que tina lugar aqueles dias en Nova York. O
obxectivo de Duchamp era cuestionar o con-
cepto de obra de arte tal e como a entendian
os académicos e os criticos. Tratdbase, evi-
dentemente, dunha provocacion e, en efecto,
provocou unha mestura de consternacion e
de rexeitamento: foi considerada ofensiva e



vulgar polos organizadores da mostra. Retirada da
exposicion, desapareceu. O seu Unico rastro é unha
fotografia tomada por Alfred Stieglitz.

Duchamp perdera a batalla pero co tempo ganou a
guerra. Na actualidade hai quince copias de “Fon-
te” asinadas por Duchamp distribuidas por todo o
mundo e a sta obra é das madis influentes na arte
contempordnea. Pero o mdis importante é que ini-
ciou un debate que non parou desde aquela, o de
“que é a arte”.

A orixe de “Fonte” atdpase no concepto de objet-trouve
dos surrealistas, entre cuxos principios estaba propor
que calquera obxecto pode ser unha obra de arte e
que a artisticidade non vén dada pola calidade sendn
polo contexto.

Dicia Joseph Beuys que todo ser humano é un artis-
ta. “O espectador é coautor”, afirman Umberto Eco
en “Obra aberta” e Hans Robert Jauss en “Estética
da imaxe”. De entre as funcidns que Charles Lalo
suxeria para a arte imponse actualmente a da diver-
sion. Todo puido comezar cando Duchamp conver-
teu aquel urinario nunha obra de arte, pero desde
os anos 50 do século XX, cando Yves Klein iniciou
a arte conceptual coa presentaciéon en Paris dos
body painting, corpos espidos untados de pintura
utilizados como pinceis, o enxefio e a provocacion
alidronse para converterse en protagonistas da arte
contemporéneo, ao que se asiste entre o interese, o
asombro e o escepticismo.

Os excrementos enlatados de Piero Manzoni co ré-
tulo “Merde d’artiste” que a Tate Gallery comprou
por mais de 30.000 euros a peza; os cadros de Andy
Warhol, Rauschenberg e Chris Ofili pintados respec-
tivamente con ourinos, lixo e boniga de elefante; a
chaqueta de pel tirada nun recuncho, de Jim Hodges;
os globos de Friedman, unidos por cordas das que

colgan varios calzéns, a pelota de baloncesto flotan-
do nun tanque de auga, de Jeff Koons... forman unha
cadea interminable de obras bautizadas coa etiqueta
‘arte contempordnea’ que para asombro de moitos
alcanzan altas cifras de venda en poxas e galerias.
Maurizio Cattelan mostra nenos aforcados, a Xodn
Paulo Il esmagado por un meteorito, un Hitler oran-
te con corpo de neno... e un retrete de ouro macizo
de 18 quilates titulado “America” que expuxo no Gu-
ggenheim de Nova York. A cunca do vdter podiase
utilizar polo puablico e as colas duraban todo o dia.
Unha das obras mdis conecidas e polémicas é unha
quenlla conservada en formol ao que o seu autor, o
artista britdnico Damien Hirst, titulou “A imposibi-
lidade fisica da morte na mente de alguén vivo”. O
magnate da publicidade e coleccionista de arte Char-
les Saatchi vendeullo ao millonario Steve Cohen por
12 milléns de délares para doalo ao Museo de Arte
Moderna (MoMA) de Nova York. Aos poucos meses
houbo que substituilo por outro exemplar, xa que o
orixinal se descompuna. Outra obra de Hirst, “Polo
amor de Deus”, unha caveira con 8.600 diamantes
incrustados, converteuse na obra de arte madis cara
dun artista vivo: 50 milléns de libras.

O Premio Turner, que se falla cada ano en Inglaterra,
puxo na cima a cama desfeita de Tracey Emin, as obs-
cenidades sexuais de Paul McCarthy, o cabalo morto
de Berlinde de Bruyckere ou a habitacion cunha luz
que se apaga e que se acende de Martin Creed, que
provocan en cada convocatoria respostas diversas @
pregunta de que é a arte.

Esta exposicion de Francisco Santomé |émbranos que
hai tamén unha arte contempordnea, filla do clasicis-
mo e a vangarda, que non necesita da espectaculari-
dade e o escdndalo para dar resposta a aquela pre-
gunta de Marcel Duchamp.

